
COMUNICATO n. 764 del 25/03/2026

Atz 14 von abrèl dar earst trèff übar in tèma von trètzan online

Didjitàl dèstar, tagung online
[Cimbro] Bia makma darkhennen a trètz online? Bia magataz helvan da Artifitziàl
Inteligentz in di sachandarn vo alle tage? Bele rècht un bele dovérn habar balbar
nützan didjitàln tèknolodjian? Baz servìrtar dar TreC? Zo darvera allz ditza un vil
åndarz o, bartnda khemmen augelekk gåntz nützege tagung online drinn in prodjèkt
gehoazt “Dèstar Didjitàl Punkt” boda kheart zo khemma gemacht haür o. Dar
prodjèkt offe vor alle di pürgar, iz vürgevüart vodar autonome Provìntz vo Tria,
pittnåndar pitt TSM - Trentino School of Management, un hatt ’z zil zo macha
krescharn di didjitàln kompetentzan von trentinar.

Di naüng tagung bartn åhevan an erta atz 14 von abrèl 2026 pittnan trèff übar di trètzan online un übar bia
ma makse difendarn. In di trèff darnå, barta khemmen geredet vo Artifitziàl Inteligentz (atz 12 von madjo)
didjitàl pürgarschaft (16 von prachant) un TreC (23 prachant).

Alle di trèff bartnse haltn in da gelaichege ur, vo di vünve in tages sin di sèkse. Zo nemma toal in tagung
von soin komputer odar smartphone, zaltma nicht, ma möchtze però innschraim.

Da venntma alle di informatziongen innzoschraibase un zo nemma toal: 
https://www.tsm.tn.it/attivita/punto-digitale-facile-seminari-online-2026/. 

Dar prodjèkt Dèstar Didjitàl Punkt iz augehaltet von PNRR untar “Nètz von dianst zo macha destrar in
didjitàl” von Dipartimént vor da Didjitàl bèkslom vodar Vorsitzarung von Minister Rat.  PNRR - M1C1
HILFE 1.7.2 “NÈTZ VON DIANST ZO MACHA DESTRAR IN DIDJITÀL” AUGEHALTET VODAR
EUROPÉAN UNIONG – NEXTGENERATIONEU - CUP: C49I23000110006

Übarsetzt von Schaltarle vor di zung von Toalkamou vodar Zimbar Hoachebene

